
Ambasada e SHBA njeh kontributet e gjashtë grave të dalluara në Maqedoni 
 
 

Të hënën, me 6 mars, 2006, Ambasadorja Gillian Milovanovic dhe Dr. Zlat 
Milovanovic ishin nikoqirë të një ceremonie ku u njohën gjashtë gra nga Maqedonia për 
kontributet e dalluara në fushat e profesioneve të tyre, dhe për punën e tyre në zgjidhjen e 
sfidave dhe çështjeve të ndryshme në Maqedoni. 
 

Ky është viti i katërt që Ambasada e SHBA në Shkup zhvillon programin për njohjen 
e arritjeve dhe aftësive udhëheqëse të grave në Republikën e Maqedonisë. 
 

Në fjalimin e shkurtë gjatë ceremonisë, Ambasadorja Gillian Milovanovic tha se gratë 
luajnë rol të rëndësishëm në zhvillimin ekonomik të Maqedonisë, dhe shtoi :”gratë kanë rol 
thelbësor në ndërtimin dhe mbajtjen e qeverive të përgjegjshme, në përparimin e 
demokracive, në zhvillim dhe në krijimin e vendeve të punës dhe të pasurisë, dhe në 
përmirsimin e kualitetit të jetës në familje dhe bashkësi”.   
 

Programi i njojhes së grave të dalluara pasqyron qëndrimin e Stejt Departamentit se të 
drejtat e njeriut e posaçërisht të grave, janë ndër prioritetet kyç të politikës së jashtme 
amerikane në tërë botën, dhe komponentë qëndrore e demokracisë. 
 

Ambasadorja Milovanovic njohu këto gra: 
 

1. Sonja Bajdeska, zëvendës shefe e Departamentit për Politikë, Planifikim dhe 
Bashkëpunim Ndërkombëtar në Ministrinë e Mbrojtjes.  Si një prej pak grave në 
pozita të larta në establishmentin e mbrojtjes së Maqedonisë, Bajdeska ka luajtur rol 
të rëndësishëm në zhvillimin e politikës të mbrojtjes dhe sigurisë, në bashkëpunimin 
me partnerët e Kartës të Adriatikut, dhe në zgjidhjen e çështjeve që kanë të bëjnë me 
Planin e Maqedonisë për Veprim dhe Antarsim në NATO. 

 
2. Sanija Burageva, inspektore kryesore në Departamentin për Krim të Organizuar, 

Njësia Kundër Tregtisë me Njerëz, në Ministrinë e Brendshme.  Ajo ka qenë lidere në 
përpjekjet për të luftuar tregëtinë me njerëz, parandalimin e dhunës familjare dhe 
tejkalimin e problemeve të lidhura me krimin e të miturve në Maqedoni. 

 
3. Gëzime Fejzi, drejtoreshë e firmës Fejzi nga Gostivari. Z. Fejzi njihet si afariste që 

sjell risi në sektorin e prodhimeve të qumështit, duke vendosur dhe duke mbajtur 
standarde të larta në prodhimin e ushqimit, si dhe duke krijuar mundësi për punësim.   

 
4. Divna Jordanovska, menaxhere dhe bashkëpronare e fabrikës së verës Çekorovi nga 

Kavadari. Z. Jordanovska në mënyrë efektive ka zhvilluar dhe vendosur në treg një 
markë të njohur të verërave, duke reflektuar vetitë cilësore të llojeve të ndryshme të 
rrushit, dhe ka gjetur tregje për verë me kualitet në Maqedoni dhe jashtë. 

 
5. Milena Stevanovic, mjeke dhe specialiste për sëmundhe infective në Klinikën për 

Sëmundhe Infektive, në Spitalin e Shtetit, Shkup; dhe asistente në Fakultetin e 
Mjekësisë.  Dr. Stevanovic dallohet për punën e saj në edukimin e popullatës, 
sidomos nxënësve, për parandalimin e HIV/AIDS dhe për sjelljen me personat që 
vuajne nga HIV/AIDS. 

 
6. Violeta Velkovska, drejtore ekzekutive e Koalicionit të OJQ “Të Gjithë Për Gjykim 

Të Drejtë”, Shkup.  Z. Velkovska ka qenë mbrojtëse aktive dhe e dalluar e idesë për 



përmirësimin e funkcionimit të sistemit penal gjyqësor në Maqedoni.  Lidershipi i saj 
në monitorimin e gjykimeve ka siguruar informacione të hollësishme që shërbejnë si 
bazë për t’u siguruar se në gjyqe ndjeken praktikat profesionale.   

